
Reykjavík 6. desember 2019 / IJBG 

Varðar:  Fjólugata 19 - athugasemdir og svör 
Að lokinni grenndarkynningu er lagt fram að nýju erindi frá afgreiðslufundi byggingarfulltrúa frá 1. október 
2019 þar sem sótt er um leyfi fyrir þremur íbúðum í húsinu, auka salarhæð í kjallara, stækka bílskúr, breyta 
aðkomutröppum, stækka og sameina svalir á 2. hæð, fjarlægja skorstein og endurnýja þak, einnig er sótt um 
leyfi til að hækka þak og koma fyrir sorpgeymslu á lóð nr. 19 við Fjólugötu. Erindi var grenndarkynnt frá 15. 
október 2019 til og með 12. nóvember 2019. Eftirtaldir aðilar sendu athugasemdir: Flosi Kristjánsson f.h. 
eigenda Laufásavegar 48 dags. 16. október 2019 og Norska sendiráðið dags. 12. nóvember 2019. Erindinu var 
vísað til umsagnar verkefnisstjóra á embættisafgreiðslufundi skipulagsfulltrúa 14. nóvember 2019 og er nú lagt 
fram að nýju. 
 
Tillagan var auglýst frá 15. október 2019 til og með 12. nóvember 2019.  
Eftirtaldir aðilar sendu inn athugasemdir:  
 
Flosi Kristjánsson f.h. eigenda Laufásavegar 48 dags. 16. október 2019 og 
Norska sendiráðið dags. 12. nóvember 2019. 
 
Við fyrri grenndarkynningu frá 9. apríl 2019 til og með 7. maí 2019 sendu eftirtaldir aðilar athugasemdir: 
Anna Guðrún Þórhallsdóttir, Flosi Kristjánsson, Björn Þorsteinsson og Ragna Þórhallsdóttir dags. 25. apríl 2019, 
Auður Geirsdóttir f.h. norska sendiráðsins dags. 7. maí 2019 og 
Stefán Haraldsson dags. 7. maí 2019. 
 
SAMANTEKT: 
Almennt ganga athugasemdir hagsmunaaðila út á: 

- umfangi breytinga, svo sem hækkun þaks og auknu skuggavarpi því tengdu 
- nýrri rishæð / 3. hæð (svefnherbergi með aðgengi að svölum, fataherbergi og bað 
- tillagan er á skjön við heildarmynd (hverfisvernd) reitsins 
- stækkun bílgeymslu 
- aukningu á nýtingarhlutfalli lóðar 
- fullvissa um að lóðarhafi fari eftir uppdráttum sem þeim hafa verið kynntir 

 
Efnislegar athugasemdir sem bárust eru í meginatriðum eftirfarandi: 
 

1. Athugasemdir Flosa Kristjánssonar: 
 

1.1 

 
 

Svar: Þakrými nýrrar rishæðar inniheldur svefnrými ásamt baði og fataherbergi auk aðgengis að þaksvölum. 
Dregið var úr umfangi rishæðar frá fyrri stigum þar sem gert var ráð fyrir hækkun mænis um 2,3, m sbr. umsögn 
skipulagfulltrúa dags. 29.09.2017. Hækkun á húsþaki (mænishæð syðri þakhluta) nemur nú 1,2 m. Hæð 
þakhluta (mænishæð nyrðri þakhluta) næst heimreið að baklóð nr. 19A helst óbreytt. 

1.2 

 
 

Svar: Við yfirlestur athugasemda í kjölfar fyrri grenndarkynningar var ljóst að gæði útsendra gagna til 
hagsmunaaðila var áfátt, þ.m.t. breytt nýtingarhlutfall á lóð nr. 19. Skipulagsfulltrúi óskaði í framhaldinu eftir 
vandaðri kynningargögnum frá lóðarhafa, þ.a.m. tölvugerðar myndir og uppfærða skráningartöflu. 

1.3 

 
 

Svar: Uppbyggingaraðili er bundinn skilyrðum byggingarreglugerðar. Skilmáladeild byggingarfulltrúa sér til þess 
að uppbyggingaraðili fari ekki út fyrir veittar heimildir byggingarleyfis. Ef grunur vaknar um uppbyggingu út fyrir 
veittar heimildir er bent á að hafa samband við skilmáladeild byggingarfulltrúa sem mætir á verkstað og metur 
umfang framkvæmda. Samkvæmt gildandi Aðalskipulagi Reykjavíkur 2010-2030 er Fjólugata ekki skilgreind sem 
aðalgata íbúðabyggðar sem þýðir að EKKI er heimilt er að reka gistiaðstöðu í flokki l-lll í húsi nr. 19 við 
Fjólugötu árið um kring. Hinsvegar er lóðarhafa heimilt að reka heimagistingu í flokki l, samtals þrjá mánuði á 
ári. Á það sama við aðra lóðarhafa í götunni. 

Árétting Flosa Kristjánssonar dags. 16. október 2019 á fyrri athugasemdum vegna fyrri 
grenndarkynningar: 

  1.4 

 

Svar: Samkvæmt uppfærðum uppdráttum (auk uppfærðrar skráningartöflu) dags. 20. september 2019, verður 
nýtingarhlutfall lóðar 1,2 eftir breytingar, en er nú 1.0. Aukning á nýtingahlutfalli er því um 20%. Við athugun á 
nýtingarhlutfalli lóða á reitnum (Bragagata, Laufásvegur, Njarðargata og Fjólugata) er nýtingarhlutfall almennt á 
bilinu 0,6 – 0,7. Nýtingarhlutfall lóða Sóleyjargötu nr. 15 – 25 er einnig á því bili en fer lægst í 0,45. 
Nýtingarhlutfall hornhúss á lóð nr.25 við Fjólugötu er álíka hátt og núverandi nýtingarhlutall húss á lóð nr. 19 
við Fjólugötu, þ.e. 0,97 en ekki er óalgengt að hornbyggingar séu stærri en byggingar inn á reitum. 
 
Tekið er undir athugasemdir hagsmunaaðila að aukning á nýtingarhlutfalli á lóð nr. 19 við Fjólugötu (1,2) er all 
mikil og fordæmisgefandi fyrir reitinn. Skipulagsfulltrúi harmar að misvísandi gögn með röngu nýtingarhlutfalli 
hafi borist hagsmunaaðilum í fyrri grenndarkynningu og leggur til að dregið verði úr byggingarheimildum / 
umfangi uppbyggingar. 
 

1.5 

 
 

Svar: Uppdrættir þeir sem hafa verið grenndarkynntir hagsmunaaðilum í tvígang er afrakstur tveggja ára vinnu 
lóðarhafa, hönnuðar umbjóðanda og embættis skipulagsfulltrúa. Bæði embætti skipulagsfulltrúa og 
byggingarfulltrúa höfnuðu fyrri uppdráttum þar sem ráðagerð lóðarhafa þótti ekki tæk til kynningar sökum 
umfangs þeirra breytinga sem þar var sótt um. Um þann málatilbúnað vitna umsagnir embættis 
skipulagsfulltrúa dags. þ. 29.9.2017, 9.2.2018, 29.6.2018 og 9.11.2018. Á því stigi málsins leitar embætti 
skipulagsfulltrúa ekki til hagsmunaaðili eftir áliti og er því um rangan skilning á framgöngu málsins að ræða hjá 
lóðarhöfum að Laufási nr. 48.  

1.6 

   
Svör: Lóðarhafar Fjólugötu nr. 19 leituðu sjálfir (dags. 26.febrúar 2018) til nágranna eftir samþykki á hækkun 
húsþaks sem nemur 1,2 m vegna svefnlofts á nýrri rishæð með kvisti og svölum í suður svo hraða mætti 
afgreiðslu málsins. Íbúar á lóðum við Sóleyjargötu nr. 15, 17 og 19 og Fjólugötu nr. 17 og nr. 19a veittu 
samþykki sitt. 

Hægt er að nálgast fyrri uppdrætti (sem og önnur gögn) sem byggingarfulltrúi hafnaði 3. október 2017. Eins má 
lesa úr fyrrgreindum umsögnum helstu drætti og málavexti frá þeim tíma embættinu barst fyrst erindi frá 
afgreiðslufundi byggingarfulltrúa vegna byggingarleyfis 19. september 2017. Rétt er að minna hagsmunaaðila á  
að réttur eiganda Fjólugötu á lóð nr. 19 til breytinga líkt og annarra á eign sinni er allmikill svo lengi byggingin sé 
ekki friðlýst, eða eins og stendur í umsögn skipulagsfulltrúa dags. 9.11.2018: 

           
 

  1.7  

 

Svar: Lóðarhafi óskaði eftir svefnrými ásamt baði og fataherbergi auk aðgengis að þaksvölum. Við gerð 
byggingarlýsingar misfórust útreikningar hönnuðar á stærðum rýma og þar með endanlegu nýtingarhlutfalli 
lóðar sem fyrr greinir í svari 1.4. Skipulagsfulltrúi ákvað að grenndarkynna að nýju byggingarleyfi fyrir 
hagsmunaaðilum með lagfærðum uppdráttum auk tölvugerðra mynda af byggingunni eftir breytingar. 
 
  1.8 

 

Svar: Í kjölfar athugasemdarinnar óskaði embættið eftir skuggavarpsuppdráttum frá hönnuði á jafndægri og 
sumarsólstöðum. Þar kemur fram hverfandi áhrif skugga á nágrannalóðir.  

 
2. Athugasemdir Norska sendiráðsins: 

2.1-2 

 
 
Svar: Skipulagsfulltrúi álítur að hækkun þakmænis syðri þakhluta um 1,2 metra skerði ekki mjög heildarmynd 
Fjólugötu og hverfisins þó ásýnd byggingarinnar breytist. Dregið var mjög úr umfangi þakbreytinga á fyrri 
stigum með tilliti til hverfisverndar reitsins skv. gildandi aðalskipulagi sem og svæðisverndar sem Fjólugata 
tilheyrir sbr. umsögn skipulagsfulltrúa dags. 9.11.2018. Ef vafi leikur á að farið sé út fyrir heimildir á 
framkvæmdatíma, t.a.m. ef lóðarmörk séu ekki virt, er rétt að tilkynna slík frávik til byggingarfulltrú 
Reykjavíkurborgar. 
 
Niðurstaða:  

Lagt er til að hætt verði við byggingu rishæð / 3. hæð og að núverandi mænishæð húss haldist óbreytt sbr. 
umsögn að ofan þar sem aukning á nýtingarhlutfalli á lóðinni verður ekki í samræmi við nýtingahlutfall á lóðum 
í kring. Heimilt er að auka byggingarmagn kjallarahæðar (ný rými sem annaðhvort falla inn fyrir núverandi 
húskropp (svalir/stigapallur sameinaður og stækkaður) eða inn í landhalla aftast á lóð (bílskúr útvíkkaður að 
lóðarmörkum nr. 19A)). Embætti skipulagsfulltrúa gerir að öðru leyti ekki skipulagslegar athugasemdir við 
útgáfu byggingarleyfis eftir að lagfærðir uppdrættir hafa borist byggingarfulltrúa.  

 
f.h. skipulagsfulltrúa Reykjavíkur     Ingvar Jón Bates Gíslason, arkitekt 

VIÐAUKI 
 
 
ÚR FYRRI GRENNDARKYNNINGU – ATHUGASEMDIR OG SVÖR: 
 
 
Tillagan var auglýst frá 9. apríl 2019 til og með 7. maí 2019.  
Eftirtaldir aðilar sendu inn athugasemdir:  
 
Anna Guðrún Þórhallsdóttir, Flosi Kristjánsson, Björn Þorsteinsson og Ragna Þórhallsdóttir dags. 25. apríl 2019, 
Auður Geirsdóttir f.h. norska sendiráðsins dags. 7. maí 2019 og 
Stefán Haraldsson dags. 7. maí 2019. 
 
 

3. Athugasemd / fyrirspurn Auðar Geirsdóttur fyrir hönd norska sendiráðsins í Reykjavík: 

 

Svar: Það er rétt skilið að hækkun á húsþaki nemur 1,2 metrum. Á meðal skilyrða samkvæmt 
byggingarreglugerð er að skráðir séu ábyrgðaraðilar á framkvæmd og að verktrygging frá tryggingarfélagi sé til 
staðar áður en byggingarleyfi er útgefið með heimild til framkvæmda. Ef vafi leikur á að farið sé út fyrir 
heimildir á framkvæmdatíma, t.a.m. ef lóðarmörk séu ekki virt, er rétt að tilkynna slík frávik til byggingarfulltrú 
Reykjavíkurborgar. 

 

4. Athugasemd / fyrirspurn Stefáns Haraldssonar eiganda Fjólugötu 19A vegna fyrirhugaðrar 
breytingar: 

 

Svar: Það er rétt skilið að hækkun á húsþaki (mænishæð syðri þakhluta) nemur 1200 mm. Hæð þakhluta 
(mænishæð nyrðri þakhluta) næst heimreið að lóð nr. 19A helst óbreytt. 


	Fjólugata 19
	445319

	Fjólugata Viðbót

